
30 Tachwedd 2023

Annwyl Huw

Ysgrifennaf i dynnu sylw'r Pwyllgor at Reoliadau Cydnabod Cymwysterau Proffesiynol a
Gweithredu Cytundebau Cydnabod Rhyngwladol (Cymru) (Diwygio etc.) 2023 ("Rheoliadau
Cymru") a osodwyd gerbron y Senedd ar 30 Tachwedd.

Gosodir y Rheoliadau gan ddefnyddio’r pwerau yn Neddf Cymwysterau Proffesiynol 2022.

Roedd y Pwyllgor yn cefnogi fy ngwrthwynebiad i'r pwerau cydredol yn Neddf Cymwysterau
Proffesiynol 2022 a byddwch yn cofio i'r Senedd bleidleisio yn erbyn cydsynio i'r Bil
Cymwysterau Proffesiynol ar y pryd. Byddwch yr un mor siomedig & mi bod Llywodraeth y
DU, er iddi ein sicrhau sawl gwaith na fyddai'r pwerau'n cael eu defnyddio mewn ffordd sy'n
tanseilio'r setliad datganoli, wedi gwneud yn union hynny.

Mae Llywodraeth y DU yn defnyddio'r pwerau cydredol yn Neddf Cymwysterau Proffesiynol
2022 i wneud Rheoliadau Cydnabod Cymwysterau Proffesiynol a Gweithredu Cytundebau
Cydnabod Rhyngwladol (Diwygio) 2023 ("Rheoliadau’r DU"). Mae Rheoliadau'r DU yn
gweithredu ledled y DU ddarpariaethau sy'n ymwneud a chydnabod cymwysterau
proffesiynol sydd wedi eu cynnwys yn y cytundeb masnach rydd rhwng Gwlad yr 13,
Liechtenstein a Norwy a'r Deyrnas Unedig, ac yn gwneud darpariaeth mewn meysydd pwnc
sydd wedi eu datganoli i Gymru.

Fe wnaeth Llywodraeth y DU ymgynghori a Llywodraeth Cymru cyn gosod Rheoliadau'r DU,
ac wrth ymateb gwnes yn glir nad oeddem yn cytuno &'i bwriad i arfer y pwerau hyn yng
Nghymru.

Rwyf felly yn gosod Rheoliadau Cymru sy’n diwygio Rheoliadau'r DU i ddarparu nad ydynt

yn gymwys i reoleiddwyr Cymreig ar broffesiynau rheoleiddiedig penodedig y mae gan y
Senedd gymhwysedd deddfwriaethol mewn cysylltiad & hwy.

Canolfan Cyswllt Cyntaf / First Point of Contact Centre:

Bae Caerdydd - Cardiff Bay 0300 0604400
Caerdydd « Cardiff Gohebiaeth.Jeremy.Miles@llyw.cymru
CF99 1SN Correspondence.Jeremy.Miles@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Mae Rheoliadau Cymru hefyd yn gosod y dyletswyddau sy'n ofynnol o dan y cytundeb
masnach rydd ar reoleiddwyr Cymreig ac yn diwygio deddfwriaeth sectorol yng Nghymru i
adlewyrchu gweithredu’r cytundeb masnach rydd a dirymu Rheoliadau'r Undeb Ewropeaidd
(Cydnabod Cymwysterau Proffesiynol) 2015.

Atodaf gopi o'r Memorandwm Esboniadol sy'n rhoi rhagor o fanylion ynghylch y Rheoliadau.

Anfonaf gopi o'r llythyr hwn at Paul Davies AS, Cadeirydd Pwyllgor yr Economi, Masnach a
Materion Gwledig.

